ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-Լ ԵՎ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1957-L ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
[bookmark: _GoBack]ՀՀ կառավարության 2023 թվականի հոկտեմբերի 12-ի N 1763-Լ որոշմամբ  հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը, իսկ 2023 թվականի նոյեմբերի 9-ի N 1957-Լ որոշմամբ՝  ՀՀ կառավարության 2023 թվականի հոկտեմբերի 3-ի N 1675-Լ որոշման համաձայն՝ միանվագ դրամական սոցիալական աջակցության շահառու հանդիսացող անձանց առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը:
Այս որոշումներով հաստատված միջոցառումների շրջանակներում շահառու են համարվում Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք (այսինքն՝ միանվագ 100000 դրամ ստացած անձինք): Տարբեր հանգամանքներով պայմանավորված ԼՂ-ից բռնի տեղահանված որոշ անձինք դեռևս չեն ստացել միանվագ դրամական սոցիալական աջակցության գումարը, ինչի հետ կապված էլ ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանաված սոցիալական աջակցությունը ստանալու համար դիմումներ ներկայացնելիս՝ դիմումները մերժվում են:
Որոշումները կիրարկելիս առաջացած՝ վերը նշված և որոշ այլ խնդիրներ լուծելու նպատակով անհրաժեշտություն է առաջացել փոփոխություններ և լրացումներ կատարելու այդ իրավական ակտերում:

0. Կարգավորման հարաբերությունների ներկա վիճակը և առկա խնդիրները
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ:
ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով (այսուհետ՝ Որոշումներ) հաստատված միջոցառումների շրջանակներում 2023 թվականի սեպտեմբերի 19-ից Լեռնային Ղարաբաղից բռնի տեղահանված շուրջ 100600 անձանց սոցիալական աջակցություն կցուցաբերվի 6 ամիս ժամկետով (2023 թվականի հոկտեմբերից 2024 թվականի մարտը ներառյալ)՝ ամսական 40000 դրամ՝ ժամանակավոր կացարանում բնակվելու և 10000 դրամ՝ կոմունալ ծառայությունների ծախսերի կատարմանն օժանդակելու համար և 50000-ական դրամ 2 ամիս ժամկետով՝ առաջնային սպառողական կարիքները հոգալու համար:
Որոշումների շրջանակներում շահառու են համարվում ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք (այսինքն՝ միանվագ 100000 դրամ ստացած անձինք): Տարբեր հանգամանքներով պայմանավորված ԼՂ-ից բռնի տեղահանված որոշ անձինք դեռևս չեն ստացել միանվագ 100000 դրամը, ինչի հետ կապված էլ ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված սոցիալական աջակցությունը ստանալու համար դիմումներ ներկայացնելիս՝ դիմումները մերժվում են, և այդ անձինք կորցնում են իրենց հասանելիք աջակցության գումարը:
Բացի այդ, ՀՀ կառավարության 2023 թվականի հոկտեմբերի 12-ի N 1763-Լ որոշմամբ սահմանված սոցիալական աջակությունից օգտվելու համար դիմումներ ներկայացնելիս պահանջվող տվյալ է հանդիսանում դիմումում նշված անձանց ժամանակավոր կացարանի էլեկտրաէներգիայի աբոնենտի համարը, և դիմումը մերժվում է, եթե լրացված չէ էլեկտրաէներգիայի աբոնենտի համարը, կամ էլեկտրաէներգիայի աբոնենտի համարը փաստացի բնակության վայրի հասցեի համայնքինը չէ: «Հայաստանի էլեկտրական ցանցեր» ՓԲԸ-ի հետ դիմող շահառուների տվյալների համադրման արդյունքում պարզվել է, որ ՓԲԸ-ի տեղեկատվությունը համապատասխանեցված չէ «Վարչատարածքային բաժանման մասին» օրենքով սահմանված համայնքներին։
1.2. Առկա խնդրի առաջարկվող լուծումը
Նախագծով առաջարկվում են կարգավորումներ, որոնք կբացառեն շահառուի՝ իրենից անկախ պատճառներով սոցիալական աջակցության գումարը չստանալը: Մասնավորապես առաջարկվում են հետևյալ կարգավորումները՝
· եթե աջակցություն ստանալու դիմումը մերժվում է տվյալները 100000 դրամ միանվագ դրամական աջակցության միջոցառման շահառուների ցուցակում առկա չլինելու հիմքով, ապա 2023 թվականի ընթացքում նոր դիմում ներկայացնելու և հաստատվելու դեպքում աջակցության գումարը շահառուին վճարել չստացած ամսվանից, իսկ եթե դիմումը մերժվել է Հայաստանի Հանրապետությունից բացակայելու հիմքով և ներկայացվել է նոր դիմում, որը հաստատվել է, ապա ամսական դրամական աջակցությունը վճարել նաև նախորդ ամսվա համար՝ Հայաստանի Հանրապետությունից 10 օրից պակաս բացակայելու դեպքում:
· ՀՀ կառավարության 2023 թվականի հոկտեմբերի 12-ի N 1763-Լ որոշումից հանել աջակցություն գումարը ստանալու համար առցանց դիմում ներկայացնելիս էլեկտրաէներգիայի աբոնենտի համարի պահանջը և դրա հետ կապված կարգավորումները:
2. Կարգավորման առարկան
Նախագծով կարգավորվում են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու և նրանց առաջնային սպառողական կարիքները հոգալու համար սոցիալական աջակցության տրամադրման հետ կապված հարաբերությունները։
3. Իրավական ակտի կիրառման դեպքում ակնկալվող արդյունքը
Իրավական ակտի կիրառման դեպքում լուծում կստանան Լեռնային Ղարաբաղից բռնի տեղահանված անձանց իրավունքներն իրացնելիս առաջացած մի շարք խնդիրներ:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:
1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

